
 

  
 

10-02-2020 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara.  

 

Naalakkersuisunut apeqqut:  

1.Naalakkersuisut ilisimatitsissutigaat Namminersorlutik Oqartussat qarasaasiatigut 

allagarsisarneq ingerlatsilissagaat – april 2020-imiillu pisortatigoortumik tamanut 

atuutilissasoq oqaatigalugu. Tamatumunnga tunngatillugu Naalakkersuisut 

qulakkersimavaat innuttaasut tamarmik allagarsiatik pisortaniik tigusinnaassagaat 

qarasaasiatigut allakkatigut tunioraasarneq atuutilernissaanimut 

aaqqiissuteqarnerminnut? 

2.Naalakkersuisut isumaqarput taamatut aaqqiinermi innuttaasut suliffeqarfiillu 

nunatsinni pisortaniit digital atorlugu allagarsisalissasut sumi 

najugaqaraluarunilluunniit. Naalakkersuisut qanoq qulaakkersimavaat nunatsinni 

inuit tamavimmik digitalikkut allagarsisinnaanngornissaat? 

3.Naalakkersuisut ilisimatitsissutigaat e-Boks atulernerani pisortat innuttaasut 

suliffeqarfiillu akornanni imminut qaninnerulertitsissasoq. Naalakkersuisut tamanna 

pissutsit piviusunut atuutilersinnissaa qanoq qulakkeersimatigaat? 

4.Naalakkersuisut ilanngullugu ilisimatitsissutigaat e-Boks-imut atuinnginnissamut 

periarifissiisoqarsinnaassasoq arlaatigut peqquteqavitillugu, tamannalu pillugu 

2019 naajartornerani www.sullissivik.gl-imi takuneqarsinnaalissasoq. Sooq tamanna 

taamatut periarfissaqarnermik toqqammavilersorfissaq pilersinneqarsimanngila? 

Immikkut ittumik akuersinissat taakkartorneqartut suuppat inuttaasorpassuimmi 

suli digital atorlugu attaveqarnissamut periarfissaqanngitsorpassuummata. 

(Inatsisartut Ilaasortaq, Jens NapãtôK´, Partii Naleraq) 

 

Tunngavilersuut: Namminersorneq Oqartussat ukiaq 2019-imi aallartippaat pisortat 

digitalimik allaffissornikkut aaqqissuussineq, aallaqqaammut nammineq kajumissuseq 

atorneqariarluni, taamaattorli aprilimiit tamakkiisumik atuutilersussaalluni tamanut. 

Taamaasilluni Namminersorneq Oqartussaniit kommuniniit pisortaqarfinniillu allaniit 

allakkanik pappilissanik nassiussuisarneq atorunnaariartortussaallugu aallartippaat. 

Maanakkut sineriasuatsinni sumiiffippassuarni qarasaasianik atugaqarsinnaaneq 

ajornarsiartuinnavippoq ingammik sumiiffinni mikisuni pisortat piinik atorluni digitalit 

innuttaasunut atoqqusaajunnaartitsermata assigiinngitsumik peqquteqartumik.Kalaallit 

Nunatsinni isorartoqisumi taamaasilluni toqqaannartumik digital-inik atortorissaarutinut 

atuinissamut periarfissaqangitsorpassuupput taamaammalu aarleqqutiginarpoq 

http://www.sullissivik.gl-imi/


 

  
 

innuttaasorpassuit allagarsiaminnik tigusinngitsoortalernissaat. Taamaammat 

paaserusuppara arlaatigut tamanna pinaveersaartinniarlugu qanoq 

iliuuseqartoqarsimanersoq innuttaasut tamarmik allagarsiaminnik tigusaqarsinnaanerat 

qulakkeerumallugu. 

Ullut qulit qaangiutinnagit apeqqutit akineqarnissaat kissaatigaara. 

 


